
gohebu yn Gymraeg yn arwain at oedi.  
 

We welcome receiving correspondence in Welsh.  Any correspondence received in Welsh will be answered in Welsh and corresponding 

in Welsh will not lead to a delay in responding.   

29 Ebrill 2020 
 
 
 
Annwyl Elin, 
 
 
Rheoliadau Taliadau Uniongyrchol i Ffermwyr (Rhanddirymiad Tyfu Amrywiaeth o 
Gnydau) (Cymru) 2020  

 
 
Cafodd Rheoliadau Taliadau Uniongyrchol i Ffermwyr (Rhanddirymiad Tyfu Amrywiaeth o 
Gnydau) (Cymru) 2020 eu gwneud ar 28 Ebrill o dan y pwerau a roddir gan Erthyglau 69(1) 
a 70(4) o Reoliad (EU) Rhif 1307/2013 Senedd Ewrop a’r Cyngor dyddiedig 17 Rhagfyr 
2013 sy’n sefydlu rheolau ar gyfer taliadau uniongyrchol i ffermwyr o dan gynlluniau cymorth 
o fewn fframwaith y polisi amaethyddol cyffredin (“Rheoliad (EU) Rhif 1307/2013”). Mae’r 
Rheoliadau yn dod i rym ar 30 Ebrill 2020. 
 
Atodaf gopi o’r offeryn statudol a’r Memorandwm Esboniadol cysylltiedig y bwriadaf ei osod 
ar ôl i’r offeryn statudol gael ei gofrestru. 
 
Yn unol ag Erthygl 71A(3) o Reoliad (EU) Rhif 1307/2013, rhaid gosod yr offeryn hwn gerbron 
Senedd Cymru a rhaid iddi ei gymeradwyo erbyn 1 Mehefin 2020 er mwyn iddo barhau mewn 
grym. Dan yr amgylchiadau hyn, rwy’n deall bod Rheol Sefydlog 21.4A yn berthnasol a chaiff 
y Pwyllgor Busnes sefydlu a chyhoeddi amserlen i’r pwyllgor neu’r pwyllgorau cyfrifol ei 
hadrodd. Efallai y byddai’n dda i chi wybod fy mod yn bwriadu trafod yr is-ddeddfwriaeth hon 
yn y cyfarfod llawn ar 20 Mai 2020. 

Rwy’n anfon copi o’r llythyr hwn at y Gweinidog Cyllid a’r Trefnydd, Mick Antoniw AC, 

Cadeirydd y Pwyllgor Deddfwriaeth, Cyfiawnder a’r Cyfansoddiad, Sian Wilkins, Pennaeth 

Gwasanaeth y Siambr a Phwyllgorau a Julian Luke, Pennaeth Gwasanaeth y Pwyllgorau 

Polisi a Deddfwriaeth.  

 
 
 
 

 
 
 
 
 
 

 
 
 
 
 
 
 
 


